
Ummongo: Sizizwa sinomonaSizizwa sinomona

Ukunothisa ilimi: 

Ikondlo 

Isiquntu esifitjhani somtlolo esisebenzisa amagama akhethwe ngokutjheja 
ukwethula imibono, imizwa, nofana imifanekiso. Iinkondlo kanengi zisebenzisa 
igido, ibuyelelo nelimi lokuhlathulula.

Mona Maye Mona! Ilihlo lakho liyabulala, Ihliziyo yakho ngeyelitje, Maye Mona! 
Uhlukanisa imindeni, Uhlukanisa abangani Ngiyakwesaba mona, Awukalungi 
wena!

Ikondlo le ikhuluma ngokobana umona yinto embi khulu. Ukubanomona 
kuhlukanisa imindeni begodu ungalahlekelwa bangani nawunomona. Ikondlo le 
isilemukisa bona ukuba nehliziyo embi kwenza umonakalo omkhulu kangangani.

Amaholideyi 
webusika

Lindatjana:

UMadudula ithraga

Ilwazimagama

ithraga 
engumatipana:

Ithraga eyenzelwe ukulayitjha nokulayitjhulula 
amamatheriyali. Ithraga engumatipana inendawo 
yangemva ebizwa umatipana. Ingathwala izinto 
ezinengi njengesanda, ihlabathi, nanyana amatje 
bese iwathulula nakutlhogekako.

ilori: Ithraga ekulu esetjenziselwa ukulayitjha izinto 
izisusa kwenye indawo izisa kwenye.

isithuthi: Yinto ethwala abantu nanyana izinto ngendlela, 
njengekoloyi, ibhesi, ithraga, nanyana ibhayisikili.

ibelo: Ukukhamba ngokurhabako khulu.

ilwandle: Indawo enamanzi amanengi khulu anetswayi.

ipophoma: Amanzi ageleza ukusuka phezulu edwaleni 
eliphakemeko nanyana iliwa aye phasi.

Buza umndeni wakho

Kuyini into ongathanda 
ukubanekghono kiyo?

Ngingayilawula njani 
imizwa yami nangingazizwa 
ngimonakalela umngani?

Ilwazimagama

ukukhamba: Ukuya kwenye indawo.

amalemuko: Ilemuko yinanyana yini oyibonako, oyenzako 
nanyana oyizwako epilweni. ifana nomkhumbulo 
owubuthelelako.

umona: Ligama lomuzwa esiba nawo nasifuna into 
yomunye umuntu.

ukumonakalela: Umuzwa esiba nawo nasifuna into yomunye 
umuntu.

amandla: Into oyenza kuhle.

unongorwana: Umtlomelo owutholako ngokuthumba nanyana 
ukwenza kuhle, ngokuvamileko ikomitji nanyana 
isithombe selitje namkha sesimbi.

GRADE 1 ISIZULU

gona

Gg

Amatjhada

Thatha idlhego lokufunda woke amatjhada okufanele uwazi:       

a b c m i
l o n u c
d f g h l
k p w s t
v sw q y z
ii ee ch bh kh

ph qh rh th dl
hl kl tl dz gc
gq tj ts dlh n
tjh tsh kgh ngh rhw

gcw nghw tsw tshw ndl
hlw bhr tjhw bhl nth

Khulumisana nomlingani wakho:

.	1 Ngiliphi itjhada ebewungalazi? 
Tlolani irhelo lalamatjhada encwadini yakho. 

.	2 Ngimaphi amatjhada ofuna ukuzijayeza ukuwafunda? 
Tlolani irhelo lalamatjhada encwadini yakho.

Zijayezeni ukufunda nokutlola amatjhada:

•	 Yenza wakho amafletjhikhadi ukuze uwasebenzise ekhaya.
•	 Bawa bonyana ukhambe neNcwadi yakho yokuFunda esiSekelo ekhaya. Zijayeze 

ukufunda kilelikhasi.
•	 Bawa umndeni wakho ukukubizela amatjhada ahlukeneko. Tlola amatjhada phasi.

GRADE 1 ISIZULU

Copyright © 2025. This work is openly licensed via CC BY-NC-ND 4.0

gona

Gg

UkuTjhugululela 
eKulumeni

Thatha idlhego lokufunda amagama ofanele uwazi.       

coca mina icici lala bola
inunu idugu funa kela jama
sikima vuleka kokoda fuduka nikela
qolela yelela zamula itamati wisela

dzimelela gcugcuzela Mgqibelo tjalela tsitsila
dlhamedlhu tlharulula tjhumega isitshula kghuphula

bhaga khula pheka qhula rhola
thula idla hleka swaba tlebhula

isigqila tjekisa tsitstila dlhegana tlhodlha
tjhapha tshima kghoneka iinthuthi irhwebo

gcwalisela nghwayeka tswayi tshwenyeka ndlulamithi

hlwengisa bhrugu tjhwabanisa bhlorho nghonghoyila

Khulumisana nomlingani wakho:

.	1 Ngimaphi amagama ebekade ungawazi? 
Tlolani irhelo lalamagama encwadini yakho 

.	2 Ngimaphi amagama enitlhoga ukuzijayeza ukuwafunda? 
Tlolani irhelo lalamagama encwadini yakho

Zijayezeni ukufunda nokutlola amatjhada:

•	 Zijayezeni ukuphandlusela amagama eningawaziko. 
•	 Bawa umndeni wakho ukukubizela amatjhada ahlukeneko. Tlola amatjhada phasi.

Ummongo: Sizizwa sinomona

GRADE 1 ISIZULU

gona

Gg

Imofoloji

Usakhumbula?

Sibiza ingcenye yegama ‘imofimi’.

Imofimi enye nenye inehlathululo. 

Khulumisana nomlingani wakho:

•	 Funda imofimi namagama.
•	 Litjho ukuthini igama ngalinye?
•	 Itjho ukuthini imofimi ngayinye?

abo

abogogo

abobaba

imi

imizi

imithi

ile

buyile

sulile

izi

izinja

izinto

Ungawacabanga amanye amagama 
asebenzisa amamofimi afana nala?

Ukutjhelela

 Sebenzisa mathswayo wokutlola akusize ufunde butjhelela.

.
Nawubona ungci, ujame kancani.

Dlheganani ngokufundela phezulu:

Ngithanda ukuya eminyanyeni yokugidingwa 
kwelanga lamabetho.

,
Nawubona ikhoma/isiphumuzi, phumula msinyazana.

Dlheganani ngokufundela phezulu:

Emnyanyeni, sidle amatjhipsi, ikhekhe 
namaswidi.
Ephathini kamfowethu, sidle ama-hot dog, 
amakipukipu ne-ayiskhrimi.

?
Nawusebenzisa unobuza, tjhugulula iphimbo lakho ukubuza umbuzo.

Dlheganani ngokufundela phezulu:

Ngikuphi ukudla okuthandako?

!
Nawusebenzisa isibabazo, tjhugulula iphimbo lakho utjengise 
imizwa.

Dlheganani ngokufundela phezulu:

Into emnandi khulu emnyanyeni yi-jumping 
castle!

“…”
Nawubona abosokhulumi, tjhugulula iphimbo lakho uzwakale 
njengomuntu okhulumako.

Dlheganani ngokufundela phezulu:

Umma warhuwelela, “Hlikani ku-jumping 
castle nje!”
“Iye mma,” ngamphendula. “Ngiyaqolisa.”

Ukutjhelela

Dlheganani ngokufundela phezulu:

UMpho uyavuma, uNaledi uyadansa
UMpho noNaledi bebabodade. UMpho bekakwazi 
ukuvuma. Iphimbo lakhe belimnandi begodu 
lithambile. UNaledi bakakwazi ukudansa. Iinyawo 
zakhe bezimsinya begodu zilula.

Ngelinye ilanga, abantu beza bazokubukela uNaledi 
adansa. Bawahla izandla. “Udansa kuhle khulu!” batjho 
njalo.

UMpho wazizwa adanile. “Uwoke woke uthanda 
uNaledi,” watjho njalo. “Akekho ongiqalako.”

Ngalobobusuku, uMpho azange avume. “Kuba yini 
uthulile?” kwabuza uNaledi. “Uyakwazi ukudansa. 
Ngifisa sengathi ngingadansa njengawe,” kwatjho 
uMpho. “Kodwana ngithanda umvumo wakho,” 
kwatjho uNaledi. 
“Nawuvumako, iinyawo 
zami zifuna ukudansa!”

Ngeveke elandelako, 
utitjherabo wathi, 
“Indawo yekhethu 
izokuba nekhonsathi. 
Ngubani oozokuvuma? 
Ngubani ozokudansa?” 
“Nginombono,” kutjho 
uNaledi. “UMpho 
uzakuvuma, mina 
ngizakudansa.”

Ukuzwisisa

Kopulula bese uqedelela imitjho encwadini yakho yokusebenzela.

1.	UMpho wazizwa adanile ngombana…

2.	UNaledi wathi uthanda umvumo kaMpho 
ngombana…

3.	Siyazi bona abentazana benze kuhle 
ekhonsathini ngombana…

Imofoloji

Kopululela irhelo lamagama encwadini yakho yomsebenzi.
Thalela imofimi etholakala kwelinye nelinye igama.
Itjho ukuthini imofoloji?

1.	 Imithi
2.	 Imizi
3.	 Imihlobo
4.	 Imilambo
5.	 Imiseme

Ekhonsathini, uMpho wavuma umvumo wakhe 
omnandi. UNaledi wadansela umvumo. Abantu 
bawahla izandla kanengi. “Umvumo udinga 
umdanso,” kwatjho uNaledi. “Begodu umdanso 
udinga umvumo,” kutjho uMpho.

Ukuvuma bekumnandi. Ukudansa bekumnandi. 
Bobabili, benza kuhle khulu.

UkuTjhugululela 
eKulumeni

Tlola amatjhada amathathu ngencwadini yakho.

nl lw nlw
Rhemisa bewutlole amagama ngaphasi kwetjhada elifaneleko.

iinlwana lwisa lwela ubulwele lwangisa

ilwazi ilwa umulwana ilwembu ilwandle

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Silwisana nomulwana obulalako.
UBonakele unobulwele besifuba. Ubulwelobu 
buyingozi. Umani bekafuna siye elwandle. Thina sifuna 
ukubona iinlwana. Soke sesiyalwa. Sifike sabona 
iinlwana. Basinikela ilwazi ngeenlwana.

UkuTjhugululela 
eTshwayweni

Yakha bewutlole amagama encwadini yakho.

n l w s t b
e m u a i k

u-m-u-l-w-a-n-a
ii-n-l-w-a-n-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

tjela ➝ kela ➝ _ela
nuka ➝ luka ➝ _uka
zuba ➝ zuka ➝ zul_

Ungawangezelela 
ngamanye amagama?

Ukutjhelela

Dlheganani ngokufundela phezulu:

UBalise bekafuna ukudlala nabangani bakhe. Unina 
akafuni uBalise adlale. UBalise wabaleka wayokudlala 
nabangani bakhe. Wabuya agula. Unobulwele 
bomgomani.

Umtlolo wesandla

Kopululela encwadini yakho yomsebenzi;

/a/ /a/ /a/  A/ A/ A/ 

Ukucoca indatjana ngokuzitlamela

UkuTjhugululela 
eKulumeni

Tlola amatjhada amathathu ngencwadini yakho.

dl ndl dlw
Rhemisa bewutlole amagama ngaphasi kwetjhada elifaneleko.

dlala indlela iinlwana indlu indlala

kulada umndlwane dlula indlulamithi isidleka

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Indlu kamalume isendleleni.
Udade bekadlala endleleni. Kwadlula ikoloyi igijima. 
Ikoloyi yadlula ngebelo elikhulu. Ugogo wabona udade 
adlala endleleni. Indlu kagogo iseduze nendlela.



ITHEMU 3  |  IVEKE 2  |  NGELESINE

15

UkuTjhugululela 
eTshwayweni

Yakha bewutlole amagama encwadini yakho.

d l dl n w i
e k u s th b

i-n-dl-e-b-e
i-n-dl-e-l-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

dlala ➝ dlela ➝ dle_a
indlala ➝ indlela ➝ indlel_
dlula ➝ dlalisa ➝ dlal_

Ukutjhelela

Dlheganani ngokufundela phezulu:

Umani akafuni sidlele ngendlini. Besidlala nabesana 
ngaphandle. Besidlalisa iinkoloyi zethu. Indlu kamani 
uyibona udlula ngendlela. Siyokudlala endleleni.

Umtlolo wesandla

Kopululela encwadini yakho yomsebenzi;

A/a/ A/a/ A/a/  

Ungawangezelela 
ngamanye amagama?

Ukutjhelela

Dlheganani ngokufundela phezulu:

UFudu noNyoni
Kade, uFudu noNyoni bebabangani. Bebahlala 
emlanjeni omkhulu.

UNyoni bekakwazi ukuphaphela phezulu emkayini. 
Waphapha ngehla kwendunduma neenhlahla. UFudu 
bekakghona ukukhamba kabuthaka ehlabathini 
kwaphela.

UFudu wabukela uNyoni aphapha. Wazizwa anomona. 
“UNyoni ubona iphasi loke,” kutjho uFudu. “Mina 
ngibona ithuli kwaphela. Akukalungi!”

Umona wakhe wakhula khulu. UFudu walisa ukudla. 
Wazifihla ngeqepheni lake wazizwa adanile ilanga 
loke.

Ngelinye ilanga, kwaba nesiwuruwuru esikhulu. 
Ummoya bewunamandla. UNyoni akhange akghone 
ukuphapha. Khabe asaba, “Ngisiza, Fudu!” walila.

UFudu bekangawusabi 
ummoya. Bekasenzasi begodu 
anamandla. Wadosela uNyoni 
eduze nehlabathi, ngemva 
kwedwala. Khabe baphephile.

Nasidlula isiwuruwuru, uNyoni 
wathi, “Ngiyathokoza, 
mnganami. Unamandla 
begodu uphephile 
phasi. Ngifisa sengathi 
ngingafana nawe!”

Ukuzwisisa

Kopulula bese uqedelela imitjho encwadini yakho yokusebenzela.

1.	UFudu wazizwa anomona ngombana…

2.	Ngesikhathi sesiwuruwuru, uFudu wasiza uNyoni 
ngoku…

3.	Ekugcineni, uFudu wazizwa…

Imofoloji

Kopululela irhelo lamagama encwadini yakho yomsebenzi.
Thalela imofimi etholakala kwelinye nelinye igama.
Itjho ukuthini imofoloji?

1.	 abantu
2.	 abasolwa
3.	 abalandeli
4.	 abasekeli
5.	 abagwali

UFudu bekamangele. UNyoni wazizwa anomona 
ngoFudu!

UFudu wamomotheka. “Ngizakugcina isipho sami,” 
kutjho uFudu. “Begodu ngizasithabela isipho sakho.” 
Kusukela ngalelo langa, uFudu akhange asaba 
nomona godu.

Ummongo: Senza iimphosoSenza iimphoso

Ukunothisa ilimi: 

Isitjho 

Isingamutjho lapha amagama anehlathululo ehlukahlukeneko kunaleyo 
yamambala.

Ukulahla itewu.

Isitjho lesi sikhuthaza bona singalahli ithemba lokha nasihlangabezana nobudisi 
nofana nasenze iimphoso. Lokhu kutjho bona ungalinga godu nawutjhaphileko 
bekufike lapho uphumelela khona.

Isihlahlubo 
sakaLindeni 
seembalo esilula

Indatjana:

UJabu uhlanganisa 
amaqanda

ITHEMU 3  |  IVEKE 3  |  NGOMVULO

Ilwazimagama

umsetjenzana: Umsetjenzana omncani ophuma ngendlini 
uyowenza.

idazini: Isiqubuthu sezinto ezilitjhumi nambili.

etjhelelako: Into emanzi, enabulukako nenamathelako 
nawuyithintako.

amaqanda 
ahlangeneko:

Amaqanda ahlanganisiweko aphekwa ngepani (le 
yindlela ejayelekileko yokudla amaqanda.

itjhidi 
lokusebenzela:

Ikhasi lephepha elinemibuzo nanyana 
imisetjenzana okufanele izaliswe.

isikghwari: Umuntu onelwazi elinengi ngento ethileko begodu 
oyikghonako.

ukuzithemba: kuzizwa unesiqiniseko sokwenza into ethileko.

ngaphezu 
kokuzithemba:

Ukuba nesiqiniseko ngawe ukufikela lapha ulisa 
khona ukulinga nokuzijayeza ukwenza into ethileko.

iphoso: Into esiyenza kumbi ngengozi.

Buza umndeni wakho

Kumele ngenzeni 
nangenze iphoso ekhaya? 
nkengokuphula into 
eqakathekileko?

Ukhe wenza iphoso 
ehlekisako? Ungangitjela 
ngayo?

Ilwazimagama

ingozi: Into embi namkha emangazako eyenzeka 
ngvephoso, ingakahloswa mumuntu.

phalaza/
phalaka:

Lokha iketjezi namkha iputjhana iphalaka 
ngaphandle kwesimumathi iphalakela phasi.

amaphihliphihli: Ukungabi nobunono namkha ukungahlanzeki.

UkuTjhugululela 
eKulumeni

Tlola amatjhada amathathu ngencwadini yakho.

hl nhl nhlw
Rhemisa bewutlole amagama ngaphasi kwetjhada elifaneleko.

uhagana lalela wena nona hlala

iinhlahla hlwili hleka hluba lola

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Ubaba uhleka nina.
Besilalele umani ahleka nobaba. Ubaba uhlala ahleka. 
Ugogo uvula ihere. Ubona umani ahleka nobaba. 
Bobabili bahlezi ngendlini. Ugogo ufika nokuhluba 
ikukhu. Boke sebayahleka.

UkuTjhugululela 
eTshwayweni

Yakha bewutlole amagama encwadini yakho.

n w u l hl o
e m i a k b

hl-e-k-a
hl-e-k-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

hlala ➝ hlaba ➝ hla_a
wena ➝ wela ➝ we_a
lisa ➝ lila ➝ li_a

Ukutjhelela

Dlheganani ngokufundela phezulu:

Ubaba uhlaba ikomo namasokana. Bona bayihlabe 
bababili. Besihlezi sibabukele nabahlabako. Ubaba 
uhlabela ugogo ikomo. Amasokana ahlahlela ikomo.

Umtlolo wesandla

Kopululela encwadini yakho yomsebenzi:

2/ 2/ 2/  E/ E/ E/

Ungawangezelela 
ngamanye amagama?

Ummongo: Senza iimphoso

UkuTjhugululela 
eKulumeni

Tlola amatjhada amathathu ngencwadini yakho.

tl ntl tlw
Rhemisa bewutlole amagama ngaphasi kwetjhada elifaneleko.

itamati tatela tlola tlolela tlolisa

iintlabagelo itlawana tlolmelisa lima loba

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Abobaba batlolisela ukuvowuda.
Sivuke ekuseni izolo. Sivukela ukuyokuvowuda. Ubaba 
ufuna ukuzitlolisela ukuvowuda. Bafike batlola 
amabizo wabo. Bazokuvuka godu bayokuvowuda.

UkuTjhugululela 
eTshwayweni

Yakha bewutlole amagama encwadini yakho.

t l tl n w a
o m i b u s

t-l-o-l-a
t-l-a-m-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

duda ➝ dula ➝ du_a
guga ➝ gula ➝ ge_a
ijele ➝ ijemu ➝ jam_

Ukutjhelela

Dlheganani ngokufundela phezulu:

Amatlawana adlala endleleni. Wona abuya etlasini. 
Ugogo uvuna itamati emasimini. Ugogo ufuna 
amatlawana azomusiza. Ugogo wawabiza eza.

Umtlolo wesandla

Kopululela encwadini yakho yomsebenzi;

E2/ E/a/ A2/

Ungawangezelela 
ngamanye amagama?

Ukutjhelela

Dlheganani ngokufundela phezulu:

USam nepende ephalakileko
USam khabe ahlala efulethini ngedorobheni. Khabe 
athanda ukugwala.

Ngelinye ilanga, abalingani bakhe betlasini 
bagwala iinthombe. USam wavanga umbala ohlaza 
sasibhakabhaka nosarulana iphepheni lakhe. Kodwana 
umkhono wakhe waqhula ikomitji, ipende yakhe 
yaphalaka!

USam azange afune ukuba sekingeni. Wabeka ijeresi 
yakhe phezu komonakalo alinga ukuwufihla. “Ngabe 
koke kulungile, Sam?” kubuza utitjhere, uKsz. Pillay. 
“Iye, Kosazana,” kutjho uSam. Kodwana ubuso bakhe 
bezwakala butjhisa.

Msinyana ipende yangena ejeresini yakhe. Kwanje 
ijeresi yayimanzi begodu ihlaza satjani.

USam waqala iphepha lakhe. 
Kunento eyenzekako. Umbala 
ohlaza sasibhakabhaka 
nosarulana yavangana. Yabumba 
umbala ohlaza satjani omuhle, 
njengamakari emthini!

USam wazizwa adanile. Wabonisa 
uKsz. Pillay umonakalo. “Ngenze 
iphoso. Ngalinga ukuyifihla,” 
kutjho uSam.

UKsz. Pillay akhange amthethise. 
Wamomotheka. “Qala bona 

Ukuzwisisa

Kopulula bese uqedelela imitjho encwadini yakho yokusebenzela.

1.	USam walinga ukufihla umonakalo ngombana…

2.	Ipende ehlaza sasibhakabhaka nayivangwa 
nesarulana yenza…

3.	USam wafunda bona…

Imofoloji

Kopululela irhelo lamagama encwadini yakho yomsebenzi.
Thalela imofimi etholakala kwelinye nelinye igama.
Itjho ukuthini imofoloji?

1.	 phekile
2.	 sukile
3.	 vulile
4.	 selile
5.	 bonile

iphoso yakho yenzeni,” watjho. “Ufumene umbala 
omutjha! Nawuvanga umbala ohlaza sasibhakabhaka 
nosarulana, sifumana ohlaza satjani.”

Itlasi loke lazokuqala. Uwoke woke wafuna ukwenza 
umbala ohlaza satjani. USam wamomotheka. 
Wafunda bona kwesinye isikhathi iphoso 
ingasifundisa okhunye okutjha.

UkuTjhugululela 
eKulumeni

Tlola amatjhada amathathu ngencwadini yakho.

nz dz z
Rhemisa bewutlole amagama ngaphasi kwetjhada elifaneleko.

neka dabuka zamela idzila nami

dumisa zuza dzimelela naka dabula

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Idzila kamani ilahlekile.
Umma uguge unana. Yena ufuna uukududisa unana. 
Bekadlala ehlabathini. Unana ufuna ukubaleka. Yena 
uyahlika adzimele ngeboda. Umma ubeka idzila 
etafuleni.

UkuTjhugululela 
eTshwayweni

Yakha bewutlole amagama encwadini yakho.

n d z dz i l
a u m e r g

d-z-i-m-e-l-e-l-a
i-d-z-i-l-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

imizi ➝ imithi ➝ _lambo
bikelwa ➝ sikelwa ➝ beke_

gula ➝ guga ➝ gul_

Ukutjhelela

Dlheganani ngokufundela phezulu:

Umani ufanelwa yidzila. Idzila le uyiboleke kugogo. 
Ugogo udzimelele eentweni zamasiko. Ugogo 
usaphothela. Siyamubona nakasula idzila kamani.

Umtlolo wesandla

Kopululela encwadini yakho yomsebenzi;

/i/ /i/ /i/  I I I

Ungawangezelela 
ngamanye amagama?

Ukucoca indatjana ngokuzitlamela

UkuTjhugululela 
eKulumeni

Tlola amatjhada amathathu ngencwadini yakho.

gcw ngc ngcw
Rhemisa bewutlole amagama ngaphasi kwetjhada elifaneleko.

galaja icici gobeka coca gcina

gcwalisa imingcwabo cocisana gula cima

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Abalimi bagcwalisa ilori ngesiphila.
Ubaba akafuni sikhambe imingcwabo Uyazi bona 
kuyazila? Sagcina sihlezi soke. Ubaba uyasivikela. 
Ugogo uguga amagade asifakele. Ubaba uguda 
uBalise. Umani ufunana namacici.

UkuTjhugululela 
eTshwayweni

Yakha bewutlole amagama encwadini yakho.

n g c w k a
l e i z f m

g-e-d-e-k-a
g-a-z-u-k-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

tlola ➝ tlolisela ➝ _omelisa
dzimelela ➝ idzila ➝ i_ugu

fika ➝ sika ➝ bik_

Ukutjhelela

Dlheganani ngokufundela phezulu:

Ubaba ufundisa uSanele ukutlola. Uyazi bona 
esikolweni bazomutlomelisa. Kunengi ekumele 
akutlole. Ubaba ubuya ufunela umma idzila. Sihlala 
sithabile ekhaya.

Umtlolo wesandla

Kopululela encwadini yakho yomsebenzi;

I/i/ I/a/ I2/ A/i/ E/i/

Ungawangezelela 
ngamanye amagama?

Ukutjhelela

Dlheganani ngokufundela phezulu:

Woke woke wenza iimphoso
Woke umuntu wenza iimphoso. Abentwana benza 
iimphoso. Abadala nabo benza iimphoso.

Iphoso kulokha senza into engakalungi egade 
singakahlosi ukuyenza.

Nawuwisa ikomitji, yiphoso leyo. Nawupeleda igama 
kumbi, yiphoso.

Nasenza iphoso, singazizwa sidanile. Singazizwa 
sineenhloni. Singalinga ukuyifihla. Kodwana ukufihla 
iphoso akusizi.

Kuyinto ehle ukukhuluma ngephoso. Singathi, “Ngenze 
iphoso.” Ngaleso sikhathi singalinga ukuyilungisa.

Iimphoso zisisiza bona sifunde. Nawuwa ebhayisikilini, 
ufunda ukuyikhwela ngcono. Nawupeleda igama 
kumbi, ufunda indlela efaneleko ngesikhathi esizako.

Nawenza iphoso, ungapheli 
ithemba. Ungafunda kileyo 
naleyo phoso.

Ukuzwisisa

Kopulula bese uqedelela imitjho encwadini yakho yokusebenzela.

1.	Iphoso kulokha …

2.	Nasenza iphoso, kuhle uku…

3.	Iimphoso zisisiza bona …

Imofoloji

Kopululela irhelo lamagama encwadini yakho yomsebenzi.
Thalela imofimi etholakala kwelinye nelinye igama.
Itjho ukuthini imofoloji?

1.	 vulela
2.	 sabela
3.	 bukela
4.	 lalela
5.	 sukela

Ummongo: SiyadansaSiyadansa

Ukunothisa ilimi: 

Ingoma 

Amagama atlolelwe ukuvunywa, njengokujayelekileko emvumeni. Iimvumo 
kanengi ifaka igido, ibuyelelo, kanye nevumelwano ekusizeni ekwethuleni indaba 
nofana ukuveza imizwa.

Nginomngani mzala! Ngubani mzala? NguThembi 
mzala! Ugida njani mzala? Ngikhombisa mzala! 
Ugida bunje! enze nje! enze nje!

Ingoma le ngeyokunandisa nokutjengisa amakghono wabafundi wokugida. 
Abafundi bazokudlhegana ngokutjengisa ngokugida okuhlukahlukeneko 
bakhethe nabangani babo ababathandako.

Ilwazimagama

umdansi wehlelo 
legido:

Umuntu owakha abe afundise amahlelo wegido 
lomdanso.

igido: Sede lomsikinyeko womdanso owenziwa ngehlelo 
elithileko

iakhademi: Isikolo lapho abantu bafunda khona amakghono 
akhethekileko, njengomdanso.

ihlelo legido 
lomdanso:

Ukwakha nokuhlanganisa ihlelo legido lomdanso 
kusukela ekuthomeni bekube sekugcineni.

amandla 
adoselana phasi:

Amandla adosela abantu nezinto phasi.

ukuvuvuka: Ukukhula nanyana ukukhukhumala kwento 
ngebanga lokugula nanyana ukulimala.

UMusa Motha: 
Umdansi ophikisana 
namandla adoselana 
phasi

Lindatjana:

Ikutani yokudansa 
uLloyd

Buza umndeni wakho

Uyakuthanda ukugida? 
Ukhetha ukugida nofana 
ubukele abanye bagida?

Ngubani umgidi ophuma 
phambili omaziko? Bagida 
umhlobo onjani?

Ilwazimagama

ukuquntwa: Lokha udorhodera asusa ingcenye yomzimba, 
njengomkhono nanyana isandla, ngonobangela 
wokugula nanyana ukulimala.

tjhugulula: Ukutjintja into ethileko khona izakusebenza 
kobunye ubujamo.

ukudansa: Ukusikinya umzimba wakho ngokombhino.

iballet: Ihlobo elikhethekileko lomdanso elicoca indaba 
ngokusebenzisa imisikinyeko enomusa.

i-hip hop: Istayela sokudansa esirhabako, esinamandla 
esikuvumela bonyana uveze ubuwena.

umgido wesintu: Indlela yokugida esukela esikweni lesiqhema 
sabantu.

UkuTjhugululela 
eKulumeni

Tlola amatjhada amathathu ngencwadini yakho.

gq gqw ngq
Rhemisa bewutlole amagama ngaphasi kwetjhada elifaneleko.

gula qala gedeka imigqomu amagagu

ingqondo gaya isigqila Mgqibelo gubuzela

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Ingqondo yetsotsi ayisebenzi.
Besilima esimini kagogo. Siguga imigqomu yesiphila. 
Besizizwa ngathi siziingqila. Ilanga nalo belivutha. 
Ugogo ufuna sivune nemigade. Saguga amagade 
wamajodo. Savuna netamati ebovu.

UkuTjhugululela 
eTshwayweni

Yakha bewutlole amagama encwadini yakho.

n w g q gq r
l e a d o i

i-m-i-g-q-o-m-u
q-o-b-e-l-e-l-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

wena ➝ wela ➝ wel_
guga ➝ guqa ➝ g_ga
naka ➝ naba ➝ nal_

Ukutjhelela

Dlheganani ngokufundela phezulu:

Kade sagcina ukubona ugogo. Ubaba uthe sizokuya 
kwagogo ngoMgqibelo. Savuka sabhagela ugogo. 
Sazalisa imigqomu emibili yamakuke. Unana waguga 
imigqomu wawa.

Umtlolo wesandla

Kopululela encwadini yakho yomsebenzi;

/o’ /o’ /o’ O/ O/ O/

Ungawangezelela 
ngamanye amagama?

Ummongo: Siyadansa

UkuTjhugululela 
eKulumeni

Tlola amatjhada amathathu ngencwadini yakho.

tjh ntj tjh
Rhemisa bewutlole amagama ngaphasi kwetjhada elifaneleko.

tjela nuka itjhatjha iintjalo tjengisa

tjhada tjhodisa nalidi tjala tjhuka

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Ubaba utjhuka isikhumba.
Umalume uyatjhada. Ubaba bekamutjhukela 
isikhumba izolo. Abomma ababili babhaga 
amatjhatjhatjha. Nelanga belitjhisa khulu. Khabe 
kutjhoda urhula kwaphela.

UkuTjhugululela 
eTshwayweni

Yakha bewutlole amagama encwadini yakho.

t j h n tj tjh
a o d s i l

tjha-d-a
tj-e-l-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

tjheba ➝ tjheja ➝ itjh_fu
tjala ➝ tjatha ➝ tja_i

imitjhini ➝ tjhiya ➝ tjhingel_

Ukutjhelela

Dlheganani ngokufundela phezulu:

Umma ufuna amatjhila wokuthunga. Uthunga itjhira 
lakamoti. Ugogo uzifunela itjali. Umma utjhinga 
ngendlini. Ufika aguge imitjhini yakhe yokuthunga. 
Utjela ubaba bona ilanga litjhingile.

Umtlolo wesandla

Kopululela encwadini yakho yomsebenzi;

O1o\ O1a/ O2/ O1i/ A/o\ E/o\ I/o\

Ungawangezelela 
ngamanye amagama?

Ukutjhelela

Dlheganani ngokufundela phezulu:

Utitjhere odansako
Edorojaneni elincani eFree State, abentwana 
bebadlala ethulini begodu bagijima etjanini obude, 
obusagolide.

Ngelinye ilanga, umuntu ongaziwako weza 
edorojaneni. “Ibizo lami ngu Ksz. Suzette,” watjho. 
“Ngizonifundisa iballet.”

Abentwana bebangayazi iballet. “Khuyini iballet?” 
kubuza umsanyana obizwa ngoKarabo. “Iballet 
yindlela yokudansa,” kutjho uKsz. Suzette. “Ujama rwe 
ube mude. Usikinyeka kabuthaka nangobuthakgha, 
njengotjani emmoyeni.”

Ekuthomeni, abentwana bazizwa baneenhloni. 
Imilenze yabo yatherezela. 
Bawela phasi.

Kodwana uKsz. 
Suzette bekanomusa. 
“Lingani godu,” watjho. 
“Khombani phasi 
ngeenzwani. Phakamisani 
imikhono njengeeempiko.”

Ngamalanga, abentwana 
badansa ngaphasi 
komkayi omkhulu 
ohlaza sasibhakabhaka. 
Kabuthaka, baqina. 
Besebakghona ukujama rwe 
benze imizombe.

Ukuzwisisa

Kopulula bese uqedelela imitjho encwadini yakho yokusebenzela.

1.	UKsz. Suzette weza edorojaneni uku…

2.	UKsz. Suzette watjela abentwana bonyana 
basikinye…

3.	Iimfundo zeballet zenza woke woke….

Imofoloji

Kopululela irhelo lamagama encwadini yakho yomsebenzi.
Thalela imofimi etholakala kwelinye nelinye igama.
Itjho ukuthini imofoloji?

1.	 abokatsu
2.	 abobaba
3.	 abokaputeni
4.	 abogogo
5.	 abonompopi

Ngelinye ilanga, uKsz. Suzette wabawa imindeni 
bona ize izokubukela. Abentwana badansa 
njengeenyoni. Imindeni yawahla izandla.

Amatlasi kaKsz. Suzette athabisa woke woke.

UkuTjhugululela 
eKulumeni

Tlola amatjhada amathathu ngencwadini yakho.

ntjh tjhw ntjhw
Rhemisa bewutlole amagama ngaphasi kwetjhada elifaneleko.

tjhiya tjhida itjhwaratjhwara tjhwabana itjho

tjhidela iintjhalo tjatha tjhatjhalazi tjhwaba

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Ubaba utjhideza imitjhini eduze.
Sivekele etonini kaSolani izolo. Besitjala iintjalo. 
Sitjale amakhabe nemigade. Savuna koke satjhiya 
itamati. Sibone netjhitjhiboya. Yona inetjhefu 
iyingozi. USolani akafuni sitjhidele eduze kwayo.

UkuTjhugululela 
eTshwayweni

Yakha bewutlole amagama encwadini yakho.

n m tjh i z a
d o b m e l

ii-n-tjh-i-m-a-n-i
ii-tjh-i-z-i

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

tjhiya ➝ itjhizi ➝ tjh_da
tjali ➝ tjani ➝ _atha

tjhwaba ➝ tjhwabene ➝ tjhwabanis_

Ukutjhelela

Dlheganani ngokufundela phezulu:

Butjhisa khulu izolo. Umma wasenzela itjhizi 
noburotho. Nelanga belitjhisa khulu. Umani wahlubula 
itjali yakhe. Ubaba watjatha ijasi wangena indlela.

Umtlolo wesandla

Kopululela encwadini yakho yomsebenzi;

/u/ /u/ /u/ U/ U/ U/

Ungawangezelela 
ngamanye amagama?

Ukucoca indatjana ngokuzitlamela

UkuTjhugululela 
eKulumeni

Tlola amatjhada amathathu ngencwadini yakho.

nts tsw ts
Rhemisa bewutlole amagama ngaphasi kwetjhada elifaneleko.

tatela sikima utsotsi tsomula tsitsila

wabo wena itatawu itswayi iintsikizi

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Ubaba ugijimisa utsotsi.
Utsotsi ulinge ukungena ngefesidere. Ubaba wabona 
utsotsi afuna ukubaleka. Utsotsi webe itswayi 
ngendlini. Ubaba wamugijimisa bewawisa itswayi lela.

UkuTjhugululela 
eTshwayweni

Yakha bewutlole amagama encwadini yakho.

t y ts n w e
a l i o u m

u-ts-o-ts-i
i-ts-w-a-y-i

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

seka ➝ sela ➝ _eza
itsetse ➝ utserwana ➝ _tsitsila
wena ➝ weza ➝ wez_

Ukutjhelela

Dlheganani ngokufundela phezulu:

UGugu bekasika inyama. Ufaka netamati netswayi 
ngepotweni. Ubona inyama le inamatsetse. Wasikima 
wasika itamati. Walahla inyama enamatsetse.

Umtlolo wesandla

Kopululela encwadini yakho yomsebenzi;

U/u/ U/a/ U2/ U/i/ U/o\ A/u/ E/u/ I/u/ O/u/

Ungawangezelela 
ngamanye amagama?

Ukutjhelela

Dlheganani ngokufundela phezulu:

IJerusalema: Umdanso ovela eSewula Afrika
IJerusalema mvumo ovela eSewula Afrika. Indoda 
ebizwa uMaster KG yatlama lomvumo. Udade obizwa 
ngoNomcebo wawuvuma. Amagama womvumo 
angesiZulu.

Umvumo lo wakhutjhwa ngo 2019. Abantu beSewula 
Afrika bawuthanda. Msinyana waba semrhatjhweni 
ngamalanga.

Isiqubuthu sabangani eAngola batlama umndanso 
ngomvumo lo. Baveza ividiyo ethungelelwaneni.

Umdanso bewumnandi begodu ulula. Msinyazana, 
abantu ephasini loke bafuna ukudansa!

Abahlengikazi badansa. Amapholisa adansa. 
Abotitjhere nabentwana badansa. Abantu emaphasini 
amanengi badansa umdanso lo.

ISewula Afrika yazikhakhazisa. Umvumo ovela 
ephasini lethu wadansisa iphasi loke!

Namhlanje, abantu 
basayithanda iJerusalema. 
Kusibonisa bona umvumo 
nomdanso kungahlanganisa 
abantu.

Ukuzwisisa

Kopulula bese uqedelela imitjho encwadini yakho yokusebenzela.

1.	IJerusalem mvumo ovela…

2.	Umdanso lo watlanywa bangani abavela …

3.	Kuyabonisa bona umvumo nomdanso ku…

Imofoloji

Kopululela irhelo lamagama encwadini yakho yomsebenzi.
Thalela imofimi etholakala kwelinye nelinye igama.
Itjho ukuthini imofoloji?

1.	 amalahle
2.	 amasimu
3.	 amasokana
4.	 amathuthumbo
5.	 amatje

Ummongo: Sithola isizoSithola isizo

Ukunothisa ilimi: 

Isaga 

Isaga libinzana lamagama elisetjenziselwa ukununga nokunothisa ilimi. Izaga 
zingasetjenziselwa nokuyelelisa, ukulula kanye nokulaya abantu ngezinto 
ezenzeka epilweni.

Inyanga ayizilaphi.

Isaga lesi sihlathulula bona umuntu nakasebudisini akakwazi ukuzisiza kumele 
ufune isizo kwabanye. Kuqakathekile bona nasifuna isizo sibawe abaseduze 
esibathembako basisize.

Llwazimagama

idolfini: Isibandana esihlakaniphileko esihlala elwandle. 
Amadolfini ziimbandana eziphefumula umoya 
njengabantu.

sindisa/
phephisa:

Ukusiza umuntu osengozini.

isithebe: Ibhodi elide elisetjenziselwa ukukhwela nanyana 
ukuthaya phezu kwamagagasi welwandle.

umthayi: Umuntu okhwela nanyana othaya phezu 
kwamagagasi ngesithebe.

ubuhlungu: Ukudana okukhulu okuzwiwa babantu 
nabalahlekelwe mumuntu nanyana into 
eqakathekileko kwanaphakade.

ukuqinisekiswa: Ukusiza umuntu azizwe anokuthula ngokumtjela 
bonyana angakhathazeki.

UMasefa uthola isizo

Lindatjana:

Ukuphephiswa 
madolfini



ITHEMU 3  |  IVEKE 7  |  NGOMVULO

51

Buza umndeni wakho

Nangingalimala nofana ngibe 
sengozini, kumele ngenzeni 
ukuze ngifumane isizo?

Ezinye zeendatjana 
esizifundako zimayelana 
nabentwana abakhuluma 
ngemindeni ngemizwa nofana 
imiraro yabo. Ucabanga bona 
lokhu kumqondo omuhle?

Ilwazimagama

ukugandeleleka: Ukuzizwa udane khulu isikhathi eside begodu 
ukufumane kubudisi ukuthabela izinto.

usongqodo: Umuntu osiza abanye bonyana bazwisise 
imicabango, amazizo, nokuziphatha kwabo.

ukwelapha: Iindlela zokusiza abantu bonyana bazizwe 
bangcono ngokwemizwa namkha ngokomzimba.

umelaphi: Umuntu oneziqu zokusebenza nabantu abadinga 
isizo ngokwemizwa namkha ngokomzimba.

phola: Ukuba ngcono ngemva kokulimala namkha 
ukuphatheka kumbi.

ukusikinyeka: Ukusebenzisa izenzo ezithileko 
njengokuzithabulula, ukudansa, ukugijima 
nokusikinyeka.

UkuTjhugululela 
eKulumeni

Tlola amatjhada amathathu ngencwadini yakho.

ntsh tshw ntshw
Rhemisa bewutlole amagama ngaphasi kwetjhada elifaneleko.

isitshula tshayela tshwaya tshwenyeka tshima

inwabu iintshula itshwayo tshinyeka tshopha

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Unana utshinyeke idolo.
Umma usiphekele ukudla. Bekatshwenyekile ngathi. 
Umma wasiphakela isitshula. Sabasa nenyama. Ubaba 
uyasitshima bona sidla khulu. Sadla sangena indlela. 
Bekunetshwayo endleleni. Sagijima seqa sibaleka. 
Unana watshinyeka idolo.

UkuTjhugululela 
eTshwayweni

Yakha bewutlole amagama encwadini yakho.

tsh n w a o l
u i y s m e

i-t-s-h-w-a-y-o
t-s-h-i-m-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

tshwenyeka ➝ tshwenya ➝ _aya
wola ➝ wona ➝ w_dwa

utsotsi ➝ tsomula ➝ tseng_

Ukutjhelela

Dlheganani ngokufundela phezulu:

Ubaba ufudeke waya eTsimanyana. Utshwenyeke 
khulu ngobulelesi bala. Abotsotsi bagijima ebusuku 
nemini. Ubaba uhlala akhanyisile. Unana utsomula 
imitato yokukhanyisa. Utsotsi uzokungena lula.

Umtlolo wesandla

Kopululela encwadini yakho yomsebenzi;

/b’ /b’ /b’  B/ B/ B/

Ungawangezelela 
ngamanye amagama?

Ummongo: Sithola isizo

UkuTjhugululela 
eKulumeni

Tlola amatjhada amathathu ngencwadini yakho.

kgh kghw k
Rhemisa bewutlole amagama ngaphasi kwetjhada elifaneleko.

kghuphula ikghono kghoneka ukghari ikghomu

isikghwari imikghwa isikghwari esikghweni kghedlha

Amatjhada

Dlheganani  
ngokubuyelela  
lamatjhada:

Ukutjhelela

Dlheganani ngokufundela phezulu:

Ugogo ukghuphula isirhodlo.
Ugogo unekghono lokugwala. Usikghwari 
sokusebenza ngepende. Uyasifundisa nokukghuphula. 
Kuyakghoneka bona soke sikwazi ukukghuphula. 
Sivuka sikghuphule ngepelaveke. Ukghari unokusiza 
ugogo.

UkuTjhugululela 
eTshwayweni

Yakha bewutlole amagama encwadini yakho.

kgh w o ph e l
n a i s u b

i-s-i-kgh-w-a
kgh-u-ph-u-l-a

Amatjhada

Funda amagama bewuqale netjhada elitjhugulukileko.
Kopulula amagama ngencwadini yakho bewuqedelele igama  
lokugcina/isilungelelo.

ikghono ➝ kghoneka ➝ i_omu
imikghwa ➝ isikghwa ➝ isi_ari

umukghwa ➝ isikghwa ➝ imikghw_

Ukutjhelela

Dlheganani ngokufundela phezulu:

Ubaba ubona abesana bagima. Abesana bangena 
isikghwa esithusako. Ubaba walinga ukubakhuza. 
Abesana baziphendulela. Bona babonakala 
banemikghwa emimbi. Akukghoneki bona babe nje! 
Imikghwa emimbi ayifuneki.

Umtlolo wesandla

Kopululela encwadini yakho yomsebenzi;

B/a/ B2/ B/i/ B/o\ B/u/ A/b\ E/b\ I/b\ O/b\ U/b\

Ungawangezelela 
ngamanye amagama?

Ukutjhelela

Dlheganani ngokufundela phezulu:

Utjhontjhwani nendlovu
Kade, utjhontjhwani omncani khabe ahlala esihlahleni 
esikhulu. Ngelinye ilanga, wakhamba wayokufuna 
ukudla. Ilanga khabe litjhisa. Msinyana, utjhontjhwani 
walahleka. Bengakasayiboni indlela eya ekhaya.

Indlovu ekulu yadlula ngakuye. Utjhontjhwani 
bekamncani khulu. Wazizwa asaba. “Ngibawa 
ungisize, Ndlovu,” kwatjho utjhontjhwani. 
“Ngilahlekile. Angisayiboni indlela eya ekhaya.”

Indlovu enomusa yaqala phasi kutjhontjhwani. 
“Khwela embokweni wami, Tjhontjhwani.” kwatjho 
indlovu. “Ngizakusiza.”

Utjhontjhwani wakhwela. Indlovu beyiphakamile. 
Beyikghona ukubona kude ngale kwephasi. “Nasiya 
isihlahla sakho!” kwatjho indlovu. Yamthwala 
utjhontjhwani yambeka ekhaya. “Ngiyathokoza, 
Ndlovu,” kwatjho 
utjhontjhwani. 
“Umkhulu begodu 
unomusa.”

Emalangeni 
amanengi 
elandelako, 
indlovu 
yahlatjwa 
liliva enyaweni. 
Bekubuhlungu 
khulu.

Ukuzwisisa

Kopulula bese uqedelela imitjho encwadini yakho yokusebenzela.

1.	Utjhontjhwani wabawa indlovu bona…

2.	Indlovu yatjela uTjhontjhwani bona…

3.	Utjhontjhwani nabangani bakhe …

Imofoloji

Kopululela irhelo lamagama encwadini yakho yomsebenzi.
Thalela imofimi etholakala kwelinye nelinye igama.
Itjho ukuthini imofoloji?

1.	 phikisa
2.	 lumisa
3.	 vuthisa
4.	 gijimisa
5.	 lungisa

Utjhontjhwani omncane weza nabangani bakhe boke. 
Badosa bebadosa. Laphuma iliva!

Ngiyathokoza, Tjhontjhwani. kwatjho indlovu. 
Beyithabile bona yasiza utjhontjhwani lokha 
alahlekileko.

UkuTjhugululela 
eKulumeni

Buyelela amagama:

a.	isidlhayela
b.	tjhumayela
c.	tjingalanga 
d.	nghonghoyila
e.	hlangabezana

UkuTjhugululela 
eTshwayweni

Faka amatshwayo wekulumo:

.	1 Funda umutjho:

 
USabelo ulilela ikhekhe 
amaswidi nenyama. 

.	2 Faka amagabhadlhela: 

USabelo ulilela ikhekhe 

.	3 Faka itshwayo lokutlola ekugcineni: 

USabelo ulilela ikhekhe 
amaswidi nenyama. 

.	4 Faka abokhoma/isiphumuzi: 

USabelo ulilela ikhekhe, 
amaswidi nenyama.

Buyelela ngemitjho:

a.	UGugu ufuna ukuvuka 
ahlambe abukele 
ibholo

b.	thulani noke nje
c.	 ngubani owebe 

inyama yami

Funda amagama amade

.	1 Kopululela amagama ngencwadini 
yakho yokusebenzela: 

kghonakala 

.	2 Fumana bese uthalela boke 
abokamisa: 

kghonakala 

.	3 Hlanganisa amalungu 
ahlukanisiweko:  

kgho/na/ka/la 

.	4 Funda amalungu:  

kgho-na-ka-la 

.	5 Vanganisa amalungu bese ufunda 
igama: 

kghonakala

UkuTjhugululela 
eKulumeni

Funda amagama amade:

a.	dzimelela
b.	isongololo
c.	tjhumayela
d.	tlhogomela
e.	khuthalela

UkuTjhugululela 
eTshwayweni

Faka amatshwayo wekulumo:

a.	bonani ababone utsotsi
b.	sikimani noke nje
c.	ulindiwe udle inyama ibisi namakuke wami
d.	ngiyazi wena webe ikoloyi yami
e.	kumnandi ukuhlala esewula afrika

Ukutjhelela

Dlheganani ngokufundela phezulu:

Thina sibuya ngeSiyabuswa. Lapha kuhlala kutjhisa 
bhe! Ubusika asibuzwa. Kuhlala kutjhisa nebusika. 
Sisela ezimakhaza kwaphela.

Ukucoca indatjana ngokuzitlamela

UkuTjhugululela 
eKulumeni

Funda amagama amade:

a.	hlanganisa
b.	itjhebiswano
c.	ubudlelwano
d.	hlathulula
e.	gubuzela

UkuTjhugululela 
eTshwayweni

Faka amatshwayo wekulumo:

.	1 Funda umutjho:

Utitjhere uthe hlalani phasi.

.	2 Faka ikhoma ngaphambi kwamagama akhulunywako:	

Utitjhere uthe, hlalani phasi. 

.	3 Faka abosokhulumi ngemva nangaphambi kwamagama akhulunywako:

Utitjhere uthe, “hlalani phasi.”

Buyelela ngemitjho: 

a.	Utitjhere ubuzile niwutlolile umsebenzi?
b.	UThemba waphendula awa asikatloli
c.	USanele uthe asiphume ngendlini
d.	UGamela uthe ngiyavumelana nawe!
e.	UThembi uthe angifuni ukulala mina.



ITHEMU 3  |  IVEKE 8  |  NGELESINE

63

UkuTjhugululela 
eKulumeni

Funda amagama amade:

a.	qobelela
b.	kghodlhelela
c.	sikimisa
d.	dlhadlhabala
e.	hlokokulu

UkuTjhugululela 
eTshwayweni

Faka amatshwayo wekulumo:

a.	UThemba ubuzile inyawo lakho lilimele?
b.	USolani waphendula angiboni iingazi.
c.	UThemba wathi kumele sikuse esibhedlela.
d.	USolani uthe ngiyavuma asiye esibhedlela.
e.	UThemba uthe asibize ikoloyi kababa wakho.

Ukutjhelela

Dlheganani ngokufundela phezulu:

UNobukhazi uyakuthanda ukufunda. Uhlala afunda 
iincwadi zake ngamalanga. UNolwazi akabonu 
kuhle. Unina wamusa kwadorhodera wamehlo. Yena 
uzomusiza ukubona abone kuhle.

Ukutjhelela

Dlheganani ngokufundela phezulu:

Iqhinga lakaKsz. Molobe elinokuthula
UKsz. Molobe bekangutitjhere. Itlasi lakhe belizele 
abentwana abamatasatasa.

Ngelinye ilanga, uDavide wathatha ipensela kaSipho. 
USipho khabe asilingeke khulu. Ubuso bakhe baba 
bomvu. Khabe afuna ukurhuwelela.

Jama, kutjho uKsz. Molobe ngokupholileko. “Yiza, 
ngikubonise iqhinga.” Wahlalisa itlasi phasi 
emmadeni.

Nasisilingekileko, imizimba yethu izizwa itjhisa, 
watjho. “Ihliziyo yethu ibetha msinya. Kodwana 
singayipholisa godu.”

Njani? kubuza uSipho. “Siyaphefumula,” kutjho uKsz. 
Molobe. “Nuka ithuthumbo. Vuthela ikhandlela.”

UKsz. Molobe wababonisa ukuthi kwenziwa njani. 
Warhogela ummoya sengathi unuka ithuthumbo. 
Wabuya wakhupha ummoya sengathi ucima 
ikhandlela.

Abentwana balinga 
nabo. USipho wazizwa 
angcono. Ubuso bakhe 
bebungasese bomvu 
manje. Ihliziyo yakhe 
beseyipholile.

Ngizizwa ngingcono, 
kutjho uSipho. “Ngiyacolisa 

Ukuzwisisa

Kopulula bese uqedelela imitjho encwadini yakho yokusebenzela.

1.	Nasisilingekileko, iinhliziyo zethu…

2.	Ukurhogela ummoya, nuka…

3.	Ukukhupha ummoya, vuthela…

Imofoloji

Kopululela irhelo lamagama encwadini yakho yomsebenzi.
Thalela imofimi etholakala kwelinye nelinye igama.
Itjho ukuthini imofoloji?

1.	 abantu
2.	 abasolwa
3.	 abathengi
4.	 abafundi
5.	 abafundisi

ngokuthatha ipensela yakho,” kutjho uDavid. 
“Kulungile,” kutjho uSipho.

Kusukela mhlanokho, abentwana nabazizwa 
basilingekile, basebenzisa iqhinga lokuphola. Nuka 
ithuthumbo. Vuthela ikhandlela.

